
Grwp Rhywogaethau Estron Goresgynnol Partneriaeth
Bioamrywiaeth Cymru

9 Ebrill 2025 Lleoliad: MS Teams

10am — 12.15pm

Llywodraeth Cymru: Leasa Fielding (Cadeirydd)
Partneriaeth Bioamrywiaeth Cymru: Michaela Scrivin
(Ysgrifenyddiaeth)

Eraill: Adam Thorogood (Plantlife), Aimee Seager (Plantlife),
Anna Holmes (Y Comisiwn Archwilio), Celyn Davies (Tirwedd
Cenedlaethol Dyffryn Gwy), Chloe Powell-Jennings (Cyfoeth
Naturiol Cymru), Conor O’Donoghue (Arolygiaeth
Rhywogaethau Anfrodorol yr Alban), David Jermyn (Awdurdod
Parc Cenedlaethol Bannau Brycheiniog), Dawn Thomas
(Ymddiriedolaeth Natur Gogledd Cymru), Gareth Bowen (Cyngor
Bwrdeistref Sirol Pen-y-bont ar Ogwr), Holly Peek (Cyfoeth
Naturiol Cymru), lan Williams (Arolygiaeth Rhywogaethau
Anfrodorol yr Alban), Jennie Jones (Cyfoeth Naturiol Cymru),
Laura Grant (Cyfoeth Naturiol Cymru), Lucinda Lintott (APEM),
Lucy Cornwell (Ysgrifenyddiaeth Rhywogaethau Anfrodorol
Prydain), Michael Austin (Dwr Cymru), Sarah Woodcock (Y
Ganolfan Cofnodion Amgylcheddol Leol), Theresa Kudelska
(Cyfoeth Naturiol Cymru), Tom Powell (Dwr Cymru), Tomos
Jones (Ymddiriedolaeth Natur Gogledd Cymru)

Alison Smith (LIlywodraeth Cymru), Ben Rowson (Y Comisiwn
Archwilio), Gail Davies-Walsh (Afonydd Cymru), Gareth Holland-
Jones (Rhwydwaith Ecolegol Gwydn Cymru), Niall Moore
(Ysgrifenyddiaeth Rhywogaethau Anfrodorol Prydain), Olaf Booy
(Cymdeithas Awdurdodau lechyd Porthladdoedd)

Cynlluniau ardaloedd morol gwarchodedig

Cynllun gweithredu llwybr ar gyfer anifeiliaid anwes

Yr wybodaeth ddiweddaraf gan yr Ysgrifenyddiaeth Rhywogaethau Anfrodorol

Yr wybodaeth ddiweddaraf gan Rwydwaith Ecolegol Gwydn Cymru (WaREN)

Yr wybodaeth ddiweddaraf gan bartneriaid

Unrhyw fater arall

Cam gweithredu

Arweinydd Amserlen |Diweddariad

gwarchodedig

Cynlluniau ardaloedd morol




Partneriaeth Bioamrywiaeth Cymru

Cam gweithredu Arweinydd Amserlen |Diweddariad

1. Chloe a Holly i roi'r cynlluniau Mehefin /
gweithredu bioddiogelwch morol , Gorffennaf
ar-lein, a dosbarthu dolenni trwy
Michaela.

Cynllun gweithredu llwybr ar . _
anifeiliaid anwes Diwedd mis

2. Leasaianfon dolen i'r wefan Mehefin’?
ymgynghori at Michaela i'w
dosbarthu i'r grwp unwaith y bydd
yn agor.

Yr wybodaeth ddiweddaraf gan yr
Ysgrifenyddiaeth Rhywogaethau |pawB Cyn 12 Mai
Anfrodorol

3. Pawb igysylltu a
gydag unrhyw wybodaeth am
weithgareddau a gynlluniwyd.

Yr wybodaeth ddiweddaraf gan
WaREN

4. Dim camau gweithredu yn codi.

Yr wybodaeth ddiweddaraf gan
bartneriaid PAWB 15 Mai

5. Unrhyw bartner nad oedd wedi
llwyddo i anfon ei wybodaeth
ddiweddaraf at i wneud
hynny erbyn 15 Mai.

Unrhyw fusnes arall / Camau nesaf

6. Pawb i anfon erthyglau cylchlythyr |PAWB 9 Mehefin
Partneriaeth Bioamrywiaeth
Cymru (neu awgrymiadau ar eu
cyfer) at erbyn 9 PAWB
Mehefin.

7. Pawb i gyflwyno awgrymiadau o
ran cyflwyniadau ar gyfer y
cyfarfod nesaf i .

8. Michaela i drefnu’r cyfarfod nesaf
ar gyfer 6 Tachwedd 2025.

Croesawodd Leasa Fielding bawb i’r cyfarfod, a nodwyd bod Helen Clarke wedi’i
recriwtio i lenwi'r swydd wag ar rywogaethau estron goresgynnol a adawyd gan Tom
Warren yn Adran Rhywogaethau Estron Goresgynnol Llywodraeth Cymru. Nodwyd
yr ymddiheuriadau a ddaeth i law. Adolygwyd rhestr y camau gweithredu o’r cyfarfod
diwethaf:

Rhestr o gamau gweithredu o gyfarfod mis Hydref 2024

1. Prosiect Adfer Dalgylch Gwy Uchaf: i siarad & am
rywogaethau estron goresgynnol a phadlwyr. I’'w gadarnhau

2. Prosiect Adfer Dalgylch Gwy Uchaf: i siarad & am
waith arall ar rywogaethau estron goresgynnol sy’n digwydd yn y dalgylch. I'w
gadarnhau

3. Yr wybodaeth ddiweddaraf gan yr Arolygiaeth Rhywogaethau Anfrodorol:
i gasglu tystiolaeth ynghylch effaith barhaus pecynnau ‘Edrych, Golchi,
Sychu’ gan Paddle UK fel ysgogiad i sicrhau cyllid. ’'w gadarnhau
4. Yr wybodaeth ddiweddaraf gan yr Arolygiaeth Rhywogaethau Anfrodorol:

i anfon manylion cyswllt Ben Francis, Cydlynydd Cymdeithas
Awdurdodau lechyd Porthladdoedd (APHA) ar gyfer grwpiau gweithredu lleol, at
Phil. Cyflawnwyd

5. Yr wybodaeth ddiweddaraf gan bartneriaid: Unrhyw wybodaeth ddiweddaraf gan
bartneriaid nas cyflwynwyd, i'w cyflwyno i Michaela erbyn diwedd mis Hydref.
Cyflawnwyd

6. Michaela i drefnu’r cyfarfod nesaf ar gyfer mis Ebrill 2025. Cyflawnwyd

Rhoddodd Lucinda Lintott gyflwyniad ar gynllunio bioddiogelwch morol ar gyfer
ardaloedd gwarchodedig Cymru, prosiect a ariannwyd drwy Raglen Rhwydweithiau
Natur Llywodraeth Cymru y bu APEM yn gweithio arno gyda CNC. Nod y prosiect
oedd gwella cyflwr safleoedd gwarchodedig a chynyddu bioamrywiaeth ar gyfer
ardaloedd daearol, dwr croyw a morol. Canolbwyntiodd elfen rhywogaethau estron
goresgynnol y prosiect ar leihau cyflwyno a lledaenu rhywogaethau estron
goresgynnol morol yng Nghymru, a chanolbwyntiodd ar gynllunio bioddiogelwch ar
gyfer pedwar ardal cadwraeth arbennig: ACA Y Fenai a Bae Conwy, ACA Bae
Ceredigion, ACA Sir Benfro Forol, ac ACA Bae Caerfyrddin ac Aberoedd. Ymwelwyd
a’'r ardaloedd cadwraeth arbennig, cynhaliwyd gweithdai wyneb yn wyneb, a
chréwyd cynlluniau gweithredu rhywogaethau a llwybrau.

Roedd y fethodoleg yn cynnwys dechrau gyda mapio rhywogaethau estron
goresgynnol i ddarparu llinell sylfaen, dadansoddiad llwybr, ac adnabod
rhanddeiliaid. Nodwyd rhanddeiliaid a llwybrau yn bennaf drwy adolygiad o Borth
Cynllunio Morol Cymru, atgyfeiriadau Cyfoeth Naturiol Cymru, a chwilio am
Iwyfannau mapio a oedd ar gael i'r cyhoedd. Ystyriwyd rhanddeiliaid ar raddfa
genedlaethol hefyd oherwydd eu dylanwad ehangach.

Roedd y gweithgareddau ymgysylltu yn cynnwys holiaduron ar-lein, galwadau unigol,
ymweliadau a safleoedd, a gweithdai i randdeiliaid. Cymerodd rhanddeiliaid ran
mewn tri gweithdy, ac roedd yr adborth ohonynt yn llywio gwelliannau i allbynnau ac
argymbhellion er mwyn sicrhau eu bod yn ymarferol, yn gymesur, ac yn cyd-fynd ag
anghenion penodol yr ardaloedd cadwraeth arbennig a bylchau bioddiogelwch.

Roedd yr allbynnau’n cynnwys fframwaith bioddiogelwch, gyda dull lefel
genedlaethol o gynlluniau gweithredu llwybrau a rhywogaethau a oedd wedi’u
cynllunio i lywio cynlluniau gweithredu bioddiogelwch ar lefel saflecedd yn glir ac yn
gynhwysfawr. Byddai hyn yn rhoi camau gweithredu clir ar gyfer rhestr ‘i’'w gwneud’ o
ran bioddiogelwch ar lefel rhanddeiliaid.

Rhoddodd Lucinda drosolwg o’r cynlluniau gweithredu llwybr penodol a gréwyd, pob
un ohonynt yn manylu ar sut yr oedd y gweithgaredd yn gweithredu fel llwybr ar gyfer
symud rhywogaethau estron goresgynnol. Yna roedd y cynlluniau’n canolbwyntio ar
gamau gweithredu a argymhellir ar gyfer pob randdeiliad. Nodwyd bod y cynlluniau
gweithredu rhywogaethau yn rhoi gwybodaeth gefndirol ac asesiadau risg a oedd yn
benodol i rywogaethau, a hefyd yn rhoi camau gweithredu a argymhellir ar gyfer pob
rhanddeiliad.

Dywedodd, yn ogystal & chreu cynlluniau gweithredu bioamrywiaeth ar gyfer pob
ACA, fod cynllun gweithredu bioamrywiaeth cenedlaethol cyffredinol hefyd. Nodwyd
eu bod wedi’u cynllunio i hwyluso rhanddeiliaid i ddod o hyd i gamau perthnasol y
dylent eu cymryd, a’r canllawiau i'w rhoi ar waith.

Roedd y gwersi a ddysgwyd yn cynnwys y canlynol:

e Anodd annog ymgysylltiad eang &'r broses gynllunio

¢ Diffyg canfyddedig o ran cyllideb a chymorth i alluogi cymryd camau gweithredu

¢ Diffyg dealltwriaeth gyffredinol o rywogaethau estron goresgynnol a bioddiogelwch
ymhlith y cyhoedd ehangach

e Canfyddiad nad oedd yr wybodaeth ar gael yn hawdd ei defnyddio; angen un
ffynhonnell hawdd ei defnyddio gydag offer a thempledi

e Rhai yn dadlau dros ofynion statudol a pholisi cliriach

e Efallai bod graddfa’r ardaloedd cadwraeth arbennig yn rhy fawr ar gyfer rheoli
cynllun gweithredu bioamrywiaeth yn effeithiol

e Yn heriol i ddatrys gwahanol safbwyntiau ac anghenion gan randdeiliaid amrywiol

e Anodd cyflwyno canllawiau a chamau gweithredu i sicrhau hygyrchedd rhwydd

Camau gweithredu:
e Chloe a Holly i gael cynlluniau gweithredu ar-lein a dosbarthu dolenni trwy
Michaela.

Siaradodd Leasa Feilding o Lywodraeth Cymru am y cynllun gweithredu llwybr ar
gyfer anifeiliaid anwes a gyhoeddwyd yn ddiweddar. Nod cyffredinol y cynllun
gweithredu llwybr ar gyfer anifeiliaid anwes oedd diogelu’r amgylchedd trwy gyfres o
fesurau i leihau’r risg o gyflwyno, lledaenu a chael yn y gwyllt anifeiliaid anwes
goresgynnol, neu rai a allai ddod yn oresgynnol.

Nodwyd bod anifeiliaid yn cyfrif am ryw 60% o’r rhywogaethau goresgynnol ym
Mhrydain Fawr, a’'u bod yn llawer mwy tebygol o achosi effeithiau negyddol na
phlanhigion, yn gymesur. Nodwyd bod rhai o’r rhain, megis y fadfall ddwr alpaidd, y
parotan gwddf cylchog a’r parotan mynach, wedi ymsefydlu oherwydd eu bod wedi’u
rhyddhau neu wedi dianc o leoliad domestig. Gellid cyflwyno 5 o’r 30 rhywogaeth
sganio gorwel gorau a oedd yn peri bygythiad i Brydain Fawr yn y ffordd hon hefyd:
racwn-gi, racwn, parotan alecsandrin, cimwch afon brith a gwiwer resog Siberia.
Roedd yn hanfodol, felly, bod llwybr yr anifeiliaid anwes yn cael ei drin drwy
ddatblygu a gweithredu cynllun gweithredu llwybr.



Roedd yr amcanion penodol ar gyfer y cynlluniau gweithredu llwybr ar gyfer

anifeiliaid anwes fel a ganlyn:

e Sicrhau nad yw anifeiliaid sydd wedi'u rhestru fel rhywogaethau o bryder arbennig
yn cael eu cadw, eu gwerthu, eu cyfnewid, eu bridio, ac ati, drwy unrhyw lwybrau,
gan gynnwys ar-lein.

e Codi ymwybyddiaeth ymhlith y fasnach anifeiliaid anwes a pherchnogion
anifeiliaid anwes o’r gyfraith ynghylch cadw, gwerthu, cyfnewid, cludo, bridio,
rhyddhau a dianc gan anifeiliaid anfrodorol.

e Helpu i nodi rhywogaethau risg uchel yn y fasnach anifeiliaid anwes lle mae
angen canllawiau a/neu sylw penodol, a darparu canllawiau ar y rhain.

e Codi ymwybyddiaeth ymhlith perchnogion anifeiliaid anwes o’r angen i wneud y
canlynol:

- Gwybod beth y maen nhw’n ei brynu, a sicrhau y gellir cadw anifeiliaid anwes
am eu hoes gyfan

- Sicrhau nad yw anifeiliaid, deunyddiau gwastraff, wyau a bwyd anifeiliaid
anwes byw byth yn cael eu rhyddhau na’u caniatau i ddianc

- Cyflawni arferion cadw cyfrifol eraill, gan gynnwys gosod microsglodion ar
anifeiliaid a’u hysbaddu, lle bo’n briodol.

e Darparu canllawiau i berchnogion anifeiliaid anwes ynghylch beth i'w wneud ag
anifeiliaid anwes na ellir gofalu amdanynt mwyach, ac annog perchnogion i roi
gwybod am anifeiliaid anwes sydd wedi dianc, ac i’'w hail-ddal, yn ogystal ag
adrodd yn ehangach am anifeiliaid anwes nad ydynt yn frodorol ac a ganfyddir yn

y gwyllt.

Ceir rhagor o wybodaeth ar wefan yr Ysgrifenyddiaeth Rhywogaethau Anfrodol:

Nodwyd y byddai ymgynghoriad cyhoeddus yn cael ei lansio yn fuan yn gofyn am
adborth ar y cynlluniau gweithredu strategol, ac ar 6l hynny byddai’'r cynlluniau yn
cael eu diwygio i fod mor gynhwysfawr & phosibl, a’'u cyhoeddi yn eu fersiwn
derfynol.

Camau gweithredu:
e Leasaianfon dolen i'r wefan ymgynghori at Michaela i'w dosbarthu i'r griwp
unwaith y bydd yn agor.

Rhoddodd Lucy Cornwell o Ysgrifenyddiaeth Rhywogaethau Anfrodorol Prydain yr
wybodaeth ddiweddaraf am wythnos Rhywogaethau Goresgynnol, a oedd i'w gynnal
ar 12—18 Mai. Nodwyd bod themau dyddiol wedi’u cynllunio, fel a ganlyn:

e Dydd Llun 12 Mai: Cyflwyniad i rywogaethau estron goresgynnol

Dydd Mawrth 13 Mai: Ymgyrch ‘Edrych, Golchi, Sychu’

Dydd Mercher 14 Mai: Ymgyrch ‘Mynd at Wraidd y Mater’

Dydd lau 15 Mai: Anifeiliaid anfrodorol

Dydd Gwener 16 Mai: Cofnodi a gwirfoddoli

Ceir gwybodaeth am yr hyn y gall pobl ei wneud yma:

Camau gweithredu:
e Pawb i gysylltu & Lucy ( ) gydag unrhyw wybodaeth am
weithgareddau a gynlluniwyd.

Nid oedd Gareth Holland-Jones yn gallu bod yn bresennol yn y cyfarfod hwn, ond yr
oedd wedi darparu’r wybodaeth ddiweddaraf yn ysgrifenedig ar gyfer y ddogfen ‘Yr
wybodaeth ddiweddaraf gan bartneriaid’.

Aeth Leasa drwy’r wybodaeth ddiweddaraf gan bartneriaid, a ddosbarthwyd cyn y
cyfarfod. Darparwyd yr wybodaeth ddiweddaraf gan y canlynol hefyd yn ystod y
cyfarfod:

Parc Cenedlaethol Bannau Brycheiniog: Dywedodd David Jermyn fod peiriant
chwynnu & phwer batri wedi’i brynu ar gyfer canolfannau ymwelwyr er mwyn lleihau’r
defnydd o blaladdwyr.

Cyngor Bwrdeistref Sirol Pen-y-bont ar Ogwr: Dywedodd Gareth Bowen fod coed
mél a choed llawrgeirios wedi cael eu torri yn 61 yng Nghwm Ogwr gyda thriniaeth
bellach wedi’i chynllunio ar gyfer y misoedd nesaf.

Arolygiaeth Rhywogaethau Anfrodorol yr Alban: Dywedodd Conor O’Donoghue
fod y llwyth gwaith yn cynyddu ond ei fod yn bwriadu bod yn rhan o’r broses.
Soniodd lan Williams am waith trawsffiniol a digwyddiad ymgysylltu a oedd i'w
gynnal ym Mhwliheli.

Cyfoeth Naturiol Cymru: Hyfforddiant rhywogaethau estron goresgynnol i'w
ddarparu i gynghorwyr Ffermio Bro.

Plantlife: Dywedodd Adam Thorogood fod y prosiect ‘Fforest Law Gymreig Wydn’
yn cynnwys rheoli rhywogaethau estron goresgynnol, yn enwedig gyda
Rhododendron ponticum. Roedd adroddiad ‘Cyflwr Fforest Law Cymru’ fel y'i
cyhoeddwyd ym mis Tachwedd 2024 yn edrych ar effaith rhywogaethau estron
goresgynnol ar gyflwr fforestydd glaw, gweithgor eiriolaeth a oedd yn anelu at
hyrwyddo a chynyddu gwaith rheoli rhywogaethau estron goresgynnol mewn
fforestydd glaw tymherus ledled Cymru.

Camau gweithredu: Gofynnwyd i'r partneriaid hynny nad oedd wedi llwyddo i anfon

yr wybodaeth ddiweddaraf at Michaela cyn y cyfarfod wneud hynny erbyn 15 Mai, fel
y gellid ei chynnwys gyda’r cofnodion pan fyddent yn cael eu dosbarthu.

e Nodwyd bod cynhadledd Partneriaeth Bioamrywiaeth Cymru wedi’i chynllunio ar
gyfer 16 a 17 Hydref 2025, a fyddai’n gynhadledd wyneb yn wyneb, i'w chynnal yn

Aberystwyth. Ceir gwybodaeth yma:

¢ Newidiadau terfynol i fformat cylchlythyr Partneriaeth Bioamrywiaeth Cymru i'w
gwneud erbyn diwedd mis Ebrill, gyda’r bwriad o gylchredeg y cylchlythyr cyntaf
ym mis Mehefin 2025. Gofynnwyd am gael y cynnwys wedi’i anfon at Michaela.

e Awgrymiadau ar gyfer cyflwyniadau ar gyfer y cyfarfod nesaf i'w hanfon at
Michaela.

- Gethin ar brosiect y Fforest Law Geltaidd? Awgrymwyd Adam Thorogood.
Roedd Tom Powell yn hapus i helpu.

e Gofynnodd Leasa a oedd unrhyw un wedi cofrestru ar gyfer gwasanaeth cymorth
gwledig y System Brynu Ddynamig.

e Byddai cyfarfod nesaf Grwp Rhywogaethau Estron Goresgynnol Partneriaeth
Bioamrywiaeth Cymru yn cael ei drefnu ar gyfer 6 Tachwedd 2025 er mwyn peidio
a gwrthdaro & Chynhadledd Partneriaeth Bioamrywiaeth Cymru.

Cam gweithredu: Pawb i anfon erthyglau cylchlythyr Partneriaeth Bioamrywiaeth
Cymru (neu awgrymiadau ar eu cyfer) at Michaela. Pawb i gyflwyno awgrymiadau o
ran cyflwyniadau ar gyfer y cyfarfod nesaf. Michaela i drefnu’r cyfarfod nesaf ar gyfer
6 Tachwedd 2025.

